
Rezime/Abstract

Svjetska finansijska kriza, koja je aktivno trajala od 2007. do 2010. godine,bila je okidač za nastanak dužničke krize u
eurozoni, čiji je ishod i danas neizvjestan. Situacija u kojoj se našla eurozona ukazala je na niz manjkavosti u cijelom
sistemu i otvorilo veliki broj pitanja u vezi s budućom organizacijom Evropske unije. Pokazalo se da stabilnost cijena, kojom
se bavi Evropska centralna banka, nije dovoljna za garantovanje finansijske stabilnosti, te su na vidjelo izašle greške u
upravljanju i nedostaci u finansijskom nadgledanju i regulaciji.Posebno je interesantno naglasiti da u navedenom periodu
došlo do produbljivanja jaza i povećanja neravnoteže između bogatijih i siromašnijih članica eurozone, koje je u
predkriznom periodu bilo prikrivano vanjskim zaduživanjem manje konkurentnih ekonomija. Bez obzira na trenutne
pokazatelje blagog oporavka, mnogi strahuju od toga da bi se kriza mogla ponoviti, a vrlo vjerovatno je da će se u
budućnosti neke zemlje članice euroznone suočiti sa dužničkom krizom u vlastitim ekonomijama. Imajući u vidu sve ove
izazove, ovaj rad pokušava utvrditi stvarni utjecaj finansijske krize eurozone na ekonomska kretanja i finansijski sistem
Bosne i Hercegovine kroz analizu niza statističkih pokazatelja ekonomskih kretanja u eurozoni i upoređivanjem tih
pokazatelja sa statističkim pokazateljima u Bosni i Hercegovini. Radom je potvrđena statistički značajna povezanost većine
pokazatelja eurozone i Bosne i Hercegovine, čime je dokazan snažan utjecaj ekonomskih kretanja u eurozoni na kretanja u
Bosni i Hercegovini. Ključne riječi: svjetska ekonomska kriza, dužnička kriza eurozone, Evropska unija, Bosna i
Hercegovina.

